
Giovanni Netzer survegn l'anè da Hans Reinhart

Per undrar sias prestaziuns extraordinarias per il teater survegn il teatrist grischun Giovanni Netzer l'anè da Hans Reinhart da l'onn 2007. Questa distincziun la pli auta dal mund da teater svizzer vegn attribuida da la societad svizra per la cultura da teater (SSCT) cun sustegn da l'uffizi federal da cultura. Undrond Giovanni Netzer va questa distincziun per l'emprima giada dapi sia fundaziun l'onn 1957 en la Svizra rumantscha. La surdada ha lieu la stad a chaschun da la represchentaziun da l'opera «David» en il chastè da Riom ch'è vegnì transmidà en in teater.
Dapi l'onn 1957 vegn l'anè da Hans Reinhart surdà da la societad svizra per la cultura da teater (SSCT) mintga onn sco renconuschientscha da prestaziuns extraordinarias per il teater en Svizra. Quest onn survegn il teatrist grischun Giovanni Netzer l'anè da Hans Reinhart. Giovanni Netzer è l'iniziant ed il directur artistic dal festival da cultura "Origen" ch'è il pled surmiran per origin u creaziun. En quest rom è vegnì endrizzà l'emprim teater rumantsch en il chastè da Riom ch'è vegnì construì il cumenzament dal 13avel tschientaner en vischinanza da Savognin. Quest chastè è la sedia principala dal project general cun il festival da cultura "Origen" che ha lieu mintga onn e cun represchentaziuns en auters lieus da la Svizra e da l'exteriur. Il teater è vegnì inaugurà la stad 2006 en preschientscha dal president dal cussegl federal Moritz Leuenberger, e quai cun la primaudiziun da l'opera «Benjamin» da Gion Antoni Derungs che sa basa sin il libretto da Giovanni Netzer.

Cuntrari ad auters premis da teater n'è l'anè da Hans Reinhart nagin «premi ambulant»; el vegn fatg aposta per mintga premiaziun e daventa possess da la persuna undrada.  La selecziun da las purtadras e dals purtaders da quest anè surdat la societad svizra per la cultura da teater ad ina giuria independenta ch'ella numna sezza, che attribuescha l'anè en atgna cumpetenza. Actualmain sa cumpona la giuria da Hansueli W. Moser-Ehinger, Basilea (president), Paola Gilardi, Mendrisio / Friburg, Anne-Christine Gnekow, Turitg, Claudia Rosiny, Berna, e René Zahnd, Losanna.

Ulteriuras infurmaziuns: http://www.mimos.ch/ring2007
Infurmaziuns: Giovanni Netzer, c/o Origen, g.netzer@origen.ch, +41 (0)79 662 85 62

Hansueli W. Moser-Ehinger, SSCT, 061 321 10 60, hwmoser@magnet.ch

Christine Chenaux, uffizi federal da cultura, tel.  031 322 92 65, christine.chenaux@bak.admin.ch. 

Material

Giovanni Netzer, naschì ils 28 d'october 1967 a Savognin, ha terminà ses studi da teologia a Cuira ed a Minca cun il licenziat ed ha doctorà a l'universitad da Ludwig-Maximilian a Minca suenter in studi da l'istorgia d'art e da la scienza da teater. Sia dissertaziun che porta il titel «Si en parvis – Auf in den Himmel!» e ch'è vegnida publitgada l'onn 2001 tracta ils dramas rumantschs dal 18avel tschientaner. Gia dapi ses temp da studi è Giovanni Netzer s'occupà er en moda pratica cun il teater. Dapi passa 20 onns sa preschenta el sco reschissur, sco autur e sco organisatur da projects ch'èn oravant tut caracterisads d'ina funcziun da punt dal il spazi cultural talian al spazi cultural tudestg, che la cultura da sia regiun paterna rumantscha ha.

